
W Gabra tal-gurisprudenza

SENTENZA TAL-QORTI TAL-GUSTIZZJA (Id-Disa’ Awla)

18 ta’ Lulju 2013*

“Protezzjoni tal-konsumaturi — Regolament (KE) Nru 1924/2006 — Indikazzjonijiet dwar
in-nutrizzjoni u s-sahha moghtija fuq l-ikel — Punt 6 tal-Artikolu 2(2) — Kuncett ta’ indikazzjoni ta’
tnaqqis ta’ riskju ta’ mard — Artikolu 28(2) — Prodotti li juru trade marks jew marki tad-ditta —
Mizuri tranzitorji”

Fil-Kawza C-299/12,
li ghandha bhala suggett talba ghal decizjoni preliminari skont l-Artikolu 267 TFUE, imressqa
min-Nejvyssi spravni soud (Ir-Repubblika Ceka), permezz ta” de¢izjoni tal-10 ta’ Mejju 2012, li waslet
fil-Qorti tal-Gustizzja fit-18 ta” Gunju 2012, fil-procedura
Green — Swan Pharmaceuticals CR, a.s.
Vs
Statni zemédélska a potravinarska inspekce, astredni inspektorat,
IL-QORTI TAL-GUSTIZZJA (Id-Disa’ Awla),
komposta minn J. Malenovsky, President ta’ Awla, M. Safjan (Relatur) u A. Prechal, Imhallfin,
Avukat Generali: M. Wathelet,
Registratur: A. Calot Escobar,
wara li rat il-procedura bil-miktub,
wara li kkunsidrat l-osservazzjonijiet ipprezentati:
— ghall-Gvern Cek, minn M. Smolek u S. Sindelkov4, bhala agenti,

— ghall-Kummissjoni Ewropea, minn S. Griinheid u P. Némeckova, bhala agenti,

wara li rat id-decizjoni, mehuda wara li nstema’ I-Avukat Generali, li l-kawza tinqata’ minghajr
konkluzjonijiet,

taghti 1-prezenti

* Lingwa tal-kawza: i¢-Cek.

Sentenza

It-talba ghal decizjoni preliminari tikkonc¢erna l-interpretazzjoni tal-punt 6 tal-Artikolu 2(2) u
tal-Artikolu 28(2) tar-Regolament (KE) Nru 1924/2006 tal-Parlament Ewropew u tal-Kunsill, tal-
20 ta’ Dicembru 2006, dwar indikazzjonijiet dwar in-nutrizzjoni u s-sahha moghtija fuq l-ikel
(GU L 404, p. 9, u r-rettifika GU 2007, L 12, p. 3), kif emendata bir-Regolament tal-Kummissjoni (UE)
Nru 116/2010, tad-9 ta’ Frar 2010 (GU L 37, p. 16, iktar ’il quddiem ir-“Regolament Nru 1924/2006”).

Din it-talba tressqet fil-kuntest ta’ kawza bejn Green — Swan Pharmaceuticals CR, a.s. (iktar ’il quddiem
“Green — Swan Pharmaceuticals”) u s-Statni zemédélskd a potravinarska inspekce, ustfedni inspektorat
(ispettorat centrali tal-awtorita nazzjonali ta’ kontroll agroalimentari) fir-rigward tal-kwalifika ta’
komunikazzjoni dwar l-ippakkjar ta’ suppliment tal-ikel.

I1-kuntest guridiku

Il-legizlazzjoni tal-Unjoni
L-Artikolu 1(1) sa (3) tar-Regolament Nru 1924/2006 jghid:

“l. Dan ir-Regolament jarmonizza d-disposizzjonijiet stipulati bligi, regolament jew azzjoni
amministrattiva fl-Istati Membri li ghandhom Xjagsmu ma’ indikazzjonijiet dwar in-nutrizzjoni u
s-sahha sabiex ikun zgurat il-funzjonament effettiv tas-suq intern filwaqt li jkun provdut livell gholi ta’
protezzjoni tal-konsumatur.

2. Dan ir-Regolament ghandu japplika ghal indikazzjonijiet dwar in- nutrizzjoni u s-sahha maghmula
fkomunikazzjonijiet kummercjali, kemm fl-ittikkettjar, il-prezentazzjoni jew ir-reklamar ta’ ikel li
ghandu jkun imwassal bhala tali lill-konsumatur ahhari.

[...]

3. Trade mark, marka ta’ ditta jew isem ornamentali li jidher fl-ittikkettjar, il-prezentazzjoni jew
ir-riklamar ta’ xi ikel li jistghu jinftiehmu bhala indikazzjonijiet dwar in-nutrizzjoni u s-sahha jistghu
jintuzaw minghajr ma jghaddu mill-proceduri ta’ awtorizzazzjoni previsti minn dan ir-Regolament,
kemm-il darba jkunu akkumpanjati minn indikazzjoni relatata dwar in-nutrizzjoni u s-sahha fdik
it-tikketta, il-prezentazzjoni jew ir-reklamar li tikkonforma mad-disposizzjonijiet ta’ dan ir-
Regolament.”

L-Artikolu 2 ta’ dan ir-regolament jaghti d-definizzjonijiet li gejjin:

“1. Ghall-finijiet ta’ dan ir-Regolament:

[...]

2. Id-definizzjonijiet li gejjin ghandhom japplikaw ukoll:

1) ‘indikazzjoni’ tfisser kull messagg jew rapprezentazzjoni, li mhix obbligatorja skond il-legislazzjoni
Komunitarja jew nazzjonali, inkluzi rapprezentazzjonijiet bi stampi, grafici jew simboli¢i, fkull

forma, li jiddikjaraw, jissuggerixxu jew jimplikaw li xi ikel ghandu karetteristi¢i partikolari;

[...]

5) ‘indikazzjoni dwar is-sahha’ tfisser kull indikazzjoni li tiddikjara, tissuggerixxi jew timplika li tezisti
relazzjoni bejn kategorija ta’ ikel, xi ikel jew wiehed mill-kostitwenti tieghu u s-sahha;

6) ‘indikazzjoni ta’ tnaqqis ta’ riskju ta’ mard tfisser indikazzjoni dwar vantagg ghas-sahha li
tiddikjara, tissuggerixxi jew timplika li l-konsum ta’ kategorija ta’ ikel, xi ikel jew wiehed
mill-kostitwenti tieghu jnaqqsu b’'mod sinifikanti fattur ta’ riskju fl-izvilupp ta’ xi marda
tal-bniedem;

[...]”

L-Artikolu 3 tar-regolament imsemmi, intitolat “Principji generali ghall-indikazzjonijiet kollha”,
jipprovdi:

“Indikazzjonijiet dwar in-nutrizzjoni u s-sahha jistghu jintuzaw fit- tikketti, il-prezentazzjoni u

r-reklamar ta’ ikel imqieghed fis-suq fil- Komunita biss jekk ikunu konformi mad-disposizzjonijiet ta’
dan ir- Regolament.

[...]”

Skont 1-Artikolu 10(1) tal-istess regolament:

“Indikazzjonijiet dwar is-sahha ghandhom ikunu projbiti sakemm ma jkunux konformi mal-htigijiet
generali tal-Kapitolu II u l-htigijiet specifici ta’ dan il-Kapitolu u jkunu awtorizzati skond dan

ir-Regolament u inkluzi fil-listi ta” indikazzjonijiet awtorizzati previsti fl-Artikoli 13 u 14.”

L-Artikolu 14 tar-Regolament Nru 1924/2006, intitolat “Indikazzjonijiet dwar tnaqgqis fir-riskju ta’ mard
u indikazzjonijiet relatati ma’ l-izvilupp u mas-sahha tat-tfal”, jipprovdi kif gej fis-subartikolu 1 tieghu:

“Minkejja 1-Artikolu 2(1)(b) tad-Direttiva 2000/13/KE, l-indikazzjonijiet li gejjin jistghu jsiru fejn gew
awtorizzati b’konformita mal-procedura stipulata fl-Artikoli 15, 16, 17 u 19 ta’ dan ir-Regolament
ghall-inkluzjoni flista Komunitarja ta’ tali allegazzjonijiet [indikazzjonijiet] permessi flimkien
mal-kundizzjonijiet kollha mehtiega ghall-uzu ta’ dawn l-indikazzjonijiet:

(a) tnaqgqis fl-indikazzjonijiet ta’ riskju ta’ mard,

[...]”

L-Artikolu 20 ta’ dan ir-regolament, li jikkoncerna r-Registru Komunitarju, jipprovdi:

“1. II-Kummissjoni ghandha tistabbilixxi u zzomm Registru Komunitarju dwar indikazzjonijiet dwar
in-nutrizzjoni u s-sahha li jsiru fuq l-ikel, minn hawn il quddiem imsejjah “ir-Registru”.

2. Ir-Registru ghandu jinkludi dan li gej:

a) l-indikazzjonijiet dwar in-nutrizzjoni u l-kondizzjonijiet 1li japplikaw ghalihom kif imnizzel
fl-Anness;

b) restrizzjonijiet adottati skond I-Artikolu 4(5);

¢) l-indikazzjonijiet dwar is-sahha awtorizzati u l-kondizzjonijiet li japplikaw ghalihom previsti
fl-Artikoli 13(3) u (5), 14(1), 19(2), 21, 24(2) u 28(6) u l-mizuri nazzjonali msemmija
fl-Artikolu 22(3) [Artikolu 23(3)];

d) lista ta l-indikazzjonijiet dwar is-sahha li gew rifjutati u r-raguni ghal dan.

ECLIL:EU:C:2013:501 3



10

11

12

13

14

SENTENZA TAT-18.7.2013 — KAWZA C-299/12
GREEN - SWAN PHARMACEUTICALS CR

[...]
3. Ir-Registru ghandu jkun disponibbli ghall-pubbliku.”
L-Artikolu 28 tal-imsemmi regolament, intitolat “Mizuri transitorji”, jipprovdi fis-subartikolu 2 tieghu:

“Prodotti li jgibu trade marks jew marki tad-ditta li jkunu diga jezistu qabel 1-1 ta’ Jannar 2005 u li ma
jkunux konformi ma’ dan ir- Regolament jistghu jibqghu jitqieghdu fis-suq sa 19 ta’ Jannar 2022, wara
liema terminu ta’ zmien ghandhom japplikaw id-disposizzjonijiet ta’ dan ir-Regolament.”

Il-legizlazzjoni Ceka

L-Artikolu 17(2) tal-Ligi nru 110/1997 Sb. dwar il-prodotti tal-ikel u tat-tabakk li temenda u
tikkompleta certi ligijiet konnessi (zdkon ¢. 110/1997 Sb., o potravinach a tabakovych vyrobcich a o
zméné a doplnéni nékterych souvisejicich zdkont), fil-verzjoni taghha applikabbli ghall-kawza
principali, jipprovdi li l-operatur ta’ impriza tal-ikel twettaq ksur amministrattiv meta:

“a) jikser l-obbligu li jikkonforma ruhu mal-provvedimenti li jikkoncernaw is-sigurta tal-prodotti
tal-ikel stabbilit bid-dispozizzjonijiet direttament applikabbli tad-dritt tal-Komunitajiet [...], li
jirregolaw ir-rekwiziti fil-qasam tal-prodotti tal-ikel, jew

b) permezz ta’ agir li ma huwiex dak imsemmi fil-punt a), huwa jikser obbligu stabbilit
bid-dispozizzjonijiet ~direttament applikabbli tad-dritt tal-Komunitajiet [..], li jirregolaw
ir-rekwiziti fil-qasam tal-prodotti tal-ikel”.

Il-kawza principali u d-domandi preliminari

Mid-decizjoni ta’ rinviju jirrizulta li Green — Swan Pharmaceuticals gieghdet fis-suq Cek, qabel I-
1 ta’ Jannar 2005, suppliment tal-ikel imsemmi “GS Merilin”. Dan gie kkummercjalizzat permezz ta’
komunikazzjoni li tinsab fl-imballagg taghha li kienet tghid li “dan il-prodott jinkludi suppliment ta’
kal¢ju u vitamina D3, li jikkontribwixxi sabiex jitnaqqas fattur ta’ riskju ta” zvilupp ta’ osteoporozi u ta’
ksur”. Barra minn hekk, it-trade mark nazzjonali GS Merilin giet irregistrata fir-Repubblika Ceka fid-
29 ta’ Ottubru 2003.

Permezz ta’ decizjoni tal-10 ta’ Novembru 2010, l-Inspektorat Statni zemédélské a potravinaiské
inspekce (awtorita nazzjonali ta’ kontroll agroalimentari) qies li Green — Swan Pharmaceuticals kienet
qieghdet fuq l-imballagg tas-suppliment tal-ikel GS Merilin indikazzjonijiet ta’ sahha bi ksur
tal-Artikolu 10(1) tar-Regolament Nru 1924/2006. L-imsemmija awtorita ddeduciet li din
il-kumpannija kienet wettqet il-ksur amministrattiv imsemmi fl-Artikolu 17(2)(b) tal-Ligi
nru 110/1997 Sb., fil-verzjoni taghha applikabbli ghall-kawza principali, u kkundannaha thallas multa
li tammonta ghal CZK 200 000.

Green — Swan Pharmaceuticals ipprezentat ilment kontra din id-decizjoni tal-Inspektorat Statni
zemédélské a potravinarské inspekce, fejn sostniet b'mod partikolari li 1-komunikazzjoni li kienet
tinsab fuq l-imballagg tas-suppliment tal-ikel GS Merilin ma setghetx titqies bhala “indikazzjoni”,
fis-sens tar-Regolament Nru 1924/2006. Permezz ta’ decizjoni tal-14 ta’ Frar 2011, is-Statni
zemédélska a potravinarska inspekce, ustfedni inspektorat ¢ahdet dan l-ilment.

Green — Swan Pharmaceuticals ipprezentat appell kontra din l-ahhar de¢izjoni quddiem il-Krajsky soud
v Brné (qorti regjonali ta’ Brno). Hija sostniet b'mod partikolari li 1-Artikolu 28(2) tar-Regolament
Nru 1924/2006 kien japplika ghas-suppliment tal-ikel GS Merilin minhabba I-fatt li din
id-dispozizzjoni tirreferi ghall-prodotti bhala tali u mhux ghat-trade marks jew ghall-marki tad-ditta li

jindikaw dawn il-prodotti. Hija invokat ukoll il-punt 6 tal-Artikolu 2(2) tal-istess regolament billi
osservat li, fdan il-kaz, il-komunikazzjoni li tinsab fuq l-imballagg tal-suppliment tal-ikel GS Merilin
ma tiddikjarax u lanqas ma tissuggerixxi tnaqqis “sinifikanti” ta’ fattur ta’ riskju ta’ zvilupp ta’ marda
tal-bniedem.

Permezz ta’ decizjoni tal-21 ta’ Settembru 2011, il-Krajsky soud v Brné ¢ahdet ir-rikors ta’ Green —
Swan Pharmaceuticals. Din il-qorti qieset li l-komunikazzjoni 1li kienet tinsab fuq l-imballagg
tas-suppliment tal-ikel GS Merilin hija indikazzjoni ta’ sahha, fis-sens tar-Regolament Nru 1924/2006,
u li, fir-rigward tal-indikazzjonijiet dwar it-tnaqqis ta’ riskju ta’ mard, huma biss dawk li gew approvati
mill-Kummissjoni, fil-kundizzjonijiet previsti fl-Artikolu 14 tal-istess regolament, li jistghu jintuzaw
fl-etikettar u fil-prezentazzjoni tal-prodotti tal-ikel.

Green — Swan Pharmaceuticals ipprezenta appell kontra l-imsemmija sentenza tal-Krajsky soud v Brné
devant le Nejvyssi spravni soud billi sostniet mill-gdid 1i 1-Artikolu 28(2) tar-Regolament
Nru 1924/2006 kien jippermetti l-kummerd¢jalizzazzjoni tas-suppliment tal-ikel ikkon¢ernat ladarba din
id-dispozizzjoni kienet taghmel riferiment ghall-prodotti bhala tali. F'dan ir-rigward, din il-kumpannija
zvelat id-differenza fir-redazzjoni bejn l-imsemmija dispozizzjoni u I-Artikolu 1(3) tal-istess regolament,
li jirreferi ghat-trade mark u ghall-marka tad-ditta li jistghu jigu kkunsidrati bhala indikazzjoni
nutrizzjonali jew ta’ sahha. Is-suppliment tal-ikel GS Merilin ghalhekk jahrab mis-sistema tal-imsemmi
regolament sad-19 ta’ Jannar 2022. L-imsemmija kumpannija sostniet ukoll li 1-Krajsky soud v Brné
jmissha ezaminat jekk l-indikazzjoni li tinsab fuq l-imballagg tas-suppliment tal-ikel GS Merilin kinitx
tinvolvi tnaqqis “sinifikanti” ta’ riskju ta’ mard, fid-dawl tal-kliem tal-punt 6 tal-Artikolu 2(2)
tar-Regolament Nru 1924/2006.

II-qorti ta’ rinviju tqis li indikazzjoni ta’ sahha ma ghandhiex necessarjament tinkludi l-kelma
“sinifikanti” u lanqas espressjoni tal-istess natura sabiex tigi kkunsidrata bhala “indikazzjoni ta’ tnaqqis
ta’ riskju ta’ mard”. Fil-kaz kuntrarju, l-ghazla ta’ kliem kemxejn differenti jippermetti li tigi evitata
l-applikazzjoni tal-Artikolu 14 tar-Regolament Nru 1924/2006.

Barra minn hekk, mill-perspettiva tal-konsumatur medju, prodott tal-ikel li jinkludi indikazzjoni ta’
sahha li tiddikjara jew tissuggerixxi effett sinjifikanti fuq it-tnaqqis ta’ riskju ta’ mard ma jigix
ippercepit bhala li jipprezenta valur ikbar minn prodott li ma jkollux din l-indikazzjoni. F’dan is-sens,
ir-registru tal-allegazzjonijiet nutrizzjonali u ta’ sahha li jikkoncerna l-prodotti tal-ikel, bhal ma hu
previst fl-Artikolu 20 tar-Regolament Nru 1924/2006, juri li l-indikazzjonijiet ta’ sahha dwar it-tnaqqis
ta’ riskju ta’ mard diga ezaminati mill-Awtorita Ewropea ta’ Sigurta tal-Ikel u approvati
mill-Kummissjoni ma jinkludu la I-kelma “sinifikanti” u ebda kelma ohra bl-istess tifsira.

Barra minn hekk, il-qorti ta’ rinviju tqis li I-Artikolu 28(2) tar-Regolament Nru 1924/2006 ma japplikax
ghall-kawza princ¢ipali, peress li l-indikazzjoni inkwistjoni ma hi la trade mark u lanqas marka tad-ditta,
fis-sens ta’ din id-dispozizzjoni. Il-qorti ta’ rinviju zzid li, kieku kellu jitqies li din id-dispozizzjoni hija
applikabbli, l-interpretazzjoni li hija teskludi mill-kamp ta’ applikazzjoni ta’ dan ir-regolament
il-prodotti kollha ezistenti qabel 1-1 ta’ Jannar 2005 ma jkunx jaghmel sens inkwantu l-imsemmi
regolament jirregola l-etikettar tal-prodotti tal-ikel.

Huwa f'dawn i¢-cirkustanzi li n-Nejvyssi spravni soud iddecidiet li tissospendi I-pro¢eduri quddiemha u
li taghmel lill-Qorti tal-Gustizzja d-domandi preliminari li gejjin:

“l1) L-istqarrija [indikazzjoni] dwar vantagg ghas-sahha li tghid “dan il-prodott fih supplement
tal-kal¢ju u vitamina D3, li jikkontribwixxi sabiex inaqqas fattur ta’ riskju ta’ zvilupp ta’
osteoporozi u ta’ ksur” hija stqarrija ta’ tnaqqis ta’ riskju ta’ mard, fis-sens tal-Artikolu 2(2)(6)
tar-Regolament (KE) Nru 1924/2006 tal-Parlament Ewropew u tal-Kunsill, tal-20 ta’ Dicembru
2006, dwar indikazzjonijiet dwar in-nutrizzjoni u s-sahha moghtija fuq l-ikel , hekk kif emendat

bir-Regolament tal-Kummissjoni (UE) Nru 116/2010, tad-9 ta’ Frar 2010, anki jekk hija ma
tindikax b'mod car li l-konsum ta’ dan il-prodott inaqqas b’'mod sinjifikattiv fattur ta’ riskju ta’
zvilupp tal-marda c¢itata iktar ’il fuq?

2) Il-kuncett ta’ trade mark jew marka tad-ditta, fis-sens tal-Artikolu 28(2) tar-Regolament [...]
Nru 1924/2006 [...] jinkludi wkoll il-komunikazzjonijiet kummerd¢jali li jidhru fuq l-imballagg
tal-prodott?

3) Il-mizuri tranzitorji previsti fl-Artikolu 28(2) tar-Regolament [...] Nru 1924/2006 [...] jistghu jkunu
interpretati bhala li jirreferu ghall-ikel (kollu) li kien jezisti qabel 1-1 ta’ Jannar 2005, jew bhala li
jirreferu ghall-ikel li kien gie kopert b'trade mark jew b’marka tad-ditta u li, taht din il-forma,
kien jezisti diga qabel din id-data?”

Fuq id-domandi preliminari

Fuq l-ewwel domanda

Permezz tal-ewwel domanda taghha, il-qorti ta’ rinviju tistaqgsi, essenzjalment, jekk il-punt 6
tal-Artikolu 2(2) tar-Regolament Nru 1924/2006 ghandux jigi interpretat fis-sens li, sabiex tigi
kkwalifikata bhala “indikazzjoni ta’ tnaqqis ta’ riskju ta’ mard”, fis-sens ta’ din id-dispozizzjoni,
indikazzjoni tas-sahha ghandha necessarjament tindika esplicitament li 1-konsum ta’ kategorija ta’
prodotti tal-ikel, ta’ prodott tal-ikel jew ta’ wiehed mill-komponenti tieghu jirridu¢i b’'mod “sinifikanti”
fattur ta’ riskju ta’ zvilupp ta’ marda tal-bniedem.

Preliminarjament, ghandu jigi osservat li “indikazzjoni dwar is-sahha”, fis-sens tal-punt 5
tal-Artikolu 2(2) tar-Regolament Nru 1924/2006, hija ddefinita skont ir-relazzjoni li ghandha tezisti
bejn prodott tal-ikel jew wiehed mill-komponenti tieghu, minn naha, u s-sahha, min-naha l-ohra, fejn
din id-definizzjoni ma tipprovdi ebda precizazzjoni la fir-rigward tan-natura diretta jew indiretta li
ghandu jkollha din ir-relazzjoni u lanqas fir-rigward tal-intensita jew tat-tul taghha, bil-konsegwenza li
t-terminu “relazzjoni” ghandu jinfthiem b'mod wiesa’ (ara s-sentenza tas-6 ta’ Settembru 2012,
Deutsches Weintor, C-544/10, punt 34).

Fost l-indikazzjonijiet dwar is-sahha, il-punt 6 tal-Artikolu 2(2) jiddefinixxi “indikazzjoni ta’ tnaqqis ta’
riskju ta’ mard” bhala “indikazzjoni dwar vantagg ghas-sahha li tiddikjara, tissuggerixxi jew timplika li
l-konsum ta’ kategorija ta’ ikel, xi ikel jew wiehed mill-kostitwenti tieghu jnaqqsu b’'mod sinifikanti
fattur ta’ riskju fl-izvilupp ta’ xi marda tal-bniedem”.

Mill-uzu tal-kliem “tissuggerixxi jew timplika” jirrizulta li 1-kwalifika bhala “indikazzjoni ta’ tnaqgqis ta’
riskju ta’ mard”, fis-sens ta’ din id-dispozizzjoni, ma tirrikjedix li tali indikazzjoni turi esplicitament li
l-konsum ta’ prodott tal-ikel inaqqas b’'mod sinjifikattiv fattur ta’ riskju ta’ zvilupp ta’ marda
tal-bniedem. Jehtieg semplicement li din l-indikazzjoni tista’ tipproduci fi hdan il-konsumatur medju
normalment informat u ragonevolment attent u avzat l-impressjoni li t-tnaqqis ta’ fattur ta’ riskju huwa
sinjifikattiv.

Fdan ir-rigward, ghandu jigi osservat li l-uzu ta’ formulazzjoni kategorika li l-konsum tal-prodott
tal-ikel ikkoncernat inaqqas — jew jikkontribwixxi sabiex inaqqas — tali fattur ta’ riskju jista’ jaghti lok
fi hdan l-imsemmi konsumatur l-impressjoni ta’ tnaqqis sinjifikattiv tal-imsemmi riskju. Fdawn
ic-cirkustanzi, hekk kif tissuggerixxi l-qorti ta’ rinviju, sabiex tigi kkunsidrata bhala “indikazzjoni ta’
tnaqqis ta’ riskju ta’ mard”, indikazzjoni dwar is-sahha, bhal dik inkwistjoni fil-kawza princ¢ipali, ma
ghandhiex necessarjament tinkludi 1-kelma “sinifikanti” jew kelma li ghandha l-istess tifsira.

Ghalhekk, ir-risposta ghall-ewwel domanda ghandha tkun li I-punt 6 tal-Artikolu 2(2) tar-Regolament
Nru 1924/2006 ghandu jigi interpretat fis-sens li, sabiex tigi kkwalifikata bhala “indikazzjoni ta’
tnaqqis ta’ riskju ta’ mard”, fis-sens ta’ din id-dispozizzjoni, indikazzjoni dwar is-sahha ma ghandhiex
necessarjament tindika esplicitament li I-konsum ta’ kategorija ta’ prodotti tal-ikel, ta’ prodott tal-ikel
jew ta’ wiehed mill-komponenti tieghu inaqqas b’'mod “sinifikanti” fattur ta’ riskju ta’ zvilupp ta’ marda
tal-bniedem.

Fuq it-tieni domanda

Permezz tat-tieni domanda taghha, il-qorti ta’ rinviju tistagsi, essenzjalment, jekk 1-Artikolu 28(2)
tar-Regolament Nru 1924/2006 ghandux jigi interpretat fis-sens li komunikazzjoni ta’ natura
kummerg¢jali li tinsab fuq l-imballagg ta’ prodott tal-ikel jista’ jikkostitwixxi trade mark jew marka
tad-ditta, fis-sens ta’ din id-dispozizzjoni.

Skont 1-Artikolu 28(2) tar-Regolament Nru 1924/2006, il-prodotti li ghandhom trade mark jew marka
tad-ditta ezistenti qabel I-1 ta’ Jannar 2005 u li ma humiex konformi mal-imsemmi regolament jistghu
jkomplu jigu kkummercjalizzati sad-19 ta’ Jannar 2022.

Barra minn hekk, skont I-Artikolu 1(2) tieghu, ir-Regolament Nru 1924/2006 ghandu japplika
ghall-indikazzjonijiet nutrizzjonali u dwar is-sahha fformulati fil-komunikazzjonijiet ta’ natura
kummercjali, sew jekk jidhru fit-tikketti kif ukoll fil-prezentazzjoni tal-prodotti tal-ikel jew
fir-reklamar maghmul fir-rigward taghhom, galadarba l-prodotti tal-ikel inkwistjoni huma intizi sabiex
jigu forniti bhala tali lill-konsumatur finali.

Barra minn hekk, hekk kif isemmi 1-Artikolu 1(3) tar-Regolament Nru 1924/2006, trade mark jew
marka tad-ditta kif ukoll, mill-bgija, isem ta’ fantazija, li jidhru fit-tikketta jew fil-prezentazzjoni ta’
prodott tal-ikel jistghu jikkostitwixxu indikazzjoni dwar is-sahha.

Issa, hekk kif issostni l-Kummissjoni, ghalkemm il-komunikazzjonijiet ta’ natura kummercjali ma
jistghux jigu kkunsidrati, bhala regola generali, bhala trade marks jew marki kummer¢jali, ma jistax
jigi eskluz li tali komunikazzjoni li tinsab fil-imballagg ta’ prodott tal-ikel fl-istess waqt tikkostitwixxi
trade mark jew marka tad-ditta. B’hekk, tali komunikazzjoni tista’ tikkostitwixxi dan it-trade mark jew
din il-marka tad-ditta biss jekk tkun protetta, bhala tali, mil-legizlazzjoni applikabbli. Hija l-qorti
nazzjonali li ghandha tivverifika, fir-rigward tal-punti kollha ta’ fatt u ta’ ligi li jikkaratterizzaw
il-kawza li biha hija adita, jekk tali komunikazzjoni effettivament hijiex trade mark jew marka tad-ditta
hekk protetta.

Ghaldagstant, ir-risposta ghat-tieni domanda ghandha tkun 1li l-Artikolu 28(2) tar-Regolament
Nru 1924/2006 ghandu jigi interpretat fis-sens li komunikazzjoni ta’ natura kummercjali li tinsab
fl-imballagg ta’ prodott tal-ikel jista’ jikkostitwixxi trade mark jew marka tad-ditta, fis-sens ta’ din
id-dispozizzjoni, bil-kundizzjoni li tkun protetta, bhala tali trade mark jew marka tad-ditta,
bil-legizlazzjoni applikabbli. Hija 1-qorti nazzjonali li ghandha tivverifika, fir-rigward tal-punti kollha
ta’ fatt u ta’ ligi li jikkaratterizzaw il-kawza li biha hija adita, jekk tali komunikazzjoni hijiex
effettivament trade mark jew marka tad-ditta hekk protetta.

Fuq it-tielet domanda

Permezz tat-tielet domanda taghha, il-qorti ta’ rinviju tistagsi, essenzjalment, jekk 1-Artikolu 28(2)
tar-Regolament Nru 1924/2006 ghandux jigi interpretat fis-sens li jirreferi ghall-prodotti tal-ikel kollha
li kienu jezistu qabel 1-1 ta’ Jannar 2005 jew anki prodotti tal-ikel li ghandhom trade mark jew marka
tad-ditta u li, taht din il-forma, kienu diga jezistu qabel din id-data.

Preliminarjament, ghandu jitfakkar li r-Regolament Nru 1924/2006 ma jikkoncernax il-prodotti tal-ikel
fihom infushom, izda l-indikazzjonijiet nutrizzjonali u dwar is-sahha li jikkoncernaw dawn il-prodotti.

B’hekk, skont l-Artikolu 1(3) tar-Regolament Nru 1924/2006, it-trade mark jew il-marka tad-ditta li
tidher fit-tikketta jew fil-prezentazzjoni ta’ prodott tal-ikel jew fir-reklamar maghmula fir-rigward
taghha u li jistghu jigu kkunsidrati bhala indikazzjoni nutrizzjonali jew dwar is-sahha jistghu jintuzaw
minghajr ma jkunu suggetti ghall-proceduri ta’ awtorizzazzjoni previsti mill-imsemmi regolament,
bil-kundizzjoni li din it-tikketta, din il-prezentazzjoni jew dan ir-reklamar jinkludi wkoll indikazzjoni
nutrizzjonali jew ta’ sahha korrispondenti li tkun konformi mad-dispozizzjonijiet ta’ dan ir-regolament.

Fdan il-kuntest, hekk kif isostnu I-gvern Cek u l-Kummissjoni, l-Artikolu 28(2) tar-Regolament
Nru 1924/2006, li jinkludi mizura derogatorja u tranzitorja, jirreferi biss ghal trade mark jew ghal
marka tad-ditta li diga kienet qed tezisti qabel 1-1 ta’ Jannar 2005 u li tista’ tigi kkunsidrata bhala
indikazzjoni nutrizzjonali jew dwar is-sahha fis-sens ta’ dan ir-regolament. Il-prodotti li ghandhom tali
trade mark jew tali marka tad-ditta jistghu jkomplu jigu kkummercjalizzati sad-19 ta’ Jannar 2022.

Fid-dawl tal-argumenti precedenti, ir-risposta ghat-tielet domanda ghandha tkun li I-Artikolu 28(2)
tar-Regolament Nru 1924/2006 ghandu jigi interpretat fis-sens li dan jirreferi biss ghall-prodotti
tal-ikel li ghandhom trade mark jew marka tad-ditta li ghandhom jigu kkunsidrati bhala indikazzjoni
nutrizzjonali jew dwar is-sahha fis-sens ta’ dan ir-regolament u li kienu jezistu taht din il-forma qabel
1-1 ta’ Jannar 2005.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, minbarra dawk tal-imsemmija partijiet,
ma jistghux jithallsu lura.

Ghal dawn il-motivi, il-Qorti tal-Gustizzja (Id-Disa’ Awla) tagta’ u tiddeciedi:

1) Il-punt 6 tal-Artikolu 2(2) tar-Regolament (KE) Nru 1924/2006 tal-Parlament Ewropew u
tal-Kunsill, tal-20 ta’ Dicembru 2006, dwar indikazzjonijiet dwar in-nutrizzjoni u s-sahha
moghtija fuq l-ikel, kif emendata bir-Regolament tal-Kummissjoni (UE) Nru 116/2010, tad-
9 ta’ Frar 2010, ghandu jigi interpretat fis-sens li, sabiex tigi kkwalifikata bhala
“indikazzjoni ta’ tnaqqis ta’ riskju ta’ mard”, fis-sens ta’ din id-dispozizzjoni, indikazzjoni
dwar is-sahha ma ghandhiex necessarjament tindika esplicitament li 1-konsum ta’ kategorija
ta’ prodotti tal-ikel, ta’ prodott tal-ikel jew ta’ wiehed mill-komponenti tieghu inaqqas
b’mod “sinifikanti” fattur ta’ riskju ta’ zvilupp ta’ marda tal-bniedem.

2) L-Artikolu 28(2) tar-Regolament Nru 1924/2006, kif emendat bir-Regolament Nru 116/2010,
ghandu jigi interpretat fis-sens li komunikazzjoni ta’ natura kummer¢jali li tinsab
fl-imballagg ta’ prodott tal-ikel jista’ jikkostitwixxi trade mark jew marka tad-ditta, fis-sens
ta’ din id-dispozizzjoni, bil-kundizzjoni li tkun protetta, bhala tali trade mark jew marka
tad-ditta, bil-legizlazzjoni applikabbli. Hija l-qorti nazzjonali li ghandha tivverifika,
fir-rigward tal-punti kollha ta’ fatt u ta’ ligi li jikkaratterizzaw il-kawza li biha hija adita,
jekk tali komunikazzjoni hijiex effettivament trade mark jew marka tad-ditta hekk protetta.

3) L-Artikolu 28(2) tar-Regolament Nru 1924/2006, kif emendat bir-Regolament Nru 116/2010,
ghandu jigi interpretat fis-sens li dan jirreferi biss ghall-prodotti tal-ikel li ghandhom trade
mark jew marka tad-ditta li ghandhom jigu kkunsidrati bhala indikazzjoni nutrizzjonali jew
dwar is-sahha fis-sens ta’ dan ir-regolament u li kienu jezistu taht din il-forma qabel 1
1 ta’ Jannar 2005.

